
Kirish. Bugungi kunda mamlakatimiz aholisininng aksariyatida telefon, 

smartfon va planshetlar mavjud bo‘lib, ulardan o‘quvchilar turli maqsadlarda, ya’ni 

videorloliklarni ko‘rish, onlayn o‘yinlarni o‘ynash, ijtimoiy tarmoqlarni kuzatish va 

telegram tarmoqlari orqali tengdoshlari bilan ma’lumotlar almashish bilan o‘z vaqtini 

samarasiz o‘tkazib kelmoqda. Buning natijasida o‘quvchilarning fanlarga bo‘lgan 

qiziqishlarini susayishiga, o‘qituvchi tomonidan berilgan topshiriqni yuzaki 

bajarishga yoki global tarmoqdan tayyor javoblarni olishga bog‘lanib qolmoqda [1]. 

Shu bois, ayni paytda umumiy o‘rta ta’lim maktablarida boshqa fanlar qatorida 

“Informatika va axborot texnologiyalar” fanining, jumladan kompyuterning texnik va 

dasturiy ta’minotini o‘qitishni shakl, usul va vositalarini takomillashtirish hamda 

unga oid o‘quvchilarning kompetensiyalarini shakllantirish dolzarb muammolardan 

biri hisoblanadi. Bu kabi muammolarni yechimlaridan biri, o‘quvchilarning darsdan 

tashqari o‘quv faoliyatiga alohida e’tibor qaratish lozim.  

 Ayni paytda umumiy o‘rta ta’lim maktab o‘quvchilarining darsdan tashqari 

vaqtda mustaqil o‘quv faoliyatini va mustaqil ishlarini tashkil etish muammosi 

dolzarbligicha qolmoqda. Shu munosabat bilan maktab o‘qituvchisi o‘quvchilarning 

mustaqil ishlarini tashkil etishni zamonaviy yondashuvlar asosida loyihalashtirishi 

zarur. O‘quvchilarning mustaqil ishini oqilona tashkil etish muammolaridan biri, ular 

mustaqil ta’lim olishga oid psixologik tayyor emasligi, fanni o‘zlashtirishda zaruriy 

o‘quv ma’lumotlar yetarli darajada emasligi va undan foydalanish madaniyati 

to‘lig‘icha shakllanmaganligidadir [2]. Shuning uchun ilgari surilayotga tadqiqot, 

ya’ni o‘quvchilarning darsdan tashqari o‘quv faoiyatida kompyuterning texnik va 

dasturiy ta’minotiga oid kompetensiyalarini shakllantirish zamonaviy 

yondashuvlarini ishlab chiqish dolzarb ahamiyat kasb etadi.  

Adabiyotlar tahlili. Umumiy o‘rta ta’lim maktabdlarida o‘quvchilarning 

kompetensiyalarini shakllantirish nazariyasi va amaliyotiga oid tadqiqotlar 

S.N.Akbarova [3], Y.M.Asadov [3], D.SH.Temirov [3], N.SH.Turdiyev [3], 

M.V.Ilina [4], L.A.Lukyanova [5], O.V.Temnyatkina [6]lar tomonidan tadqiq etilgan; 

umuiy o‘rta ta’lim maktablarida “Informatika va axborot texnologiyalari” fanini 

o‘qitish metodikasiga oid izlanishlar K.N.Djumabaev [7], D.B.Sulaymanova [8], 

U.N.Taylakov [9], M.Yu.Novikova [10], D.V.Gulyakin [11], Ya’ni Divna Krpan 

[12], Claver Nijimbere [13] va shu kabi olimlar tomonidan amalga oshirilgan.  

Tadqiqot tahlilida ma’lum bo‘ldiki, axborot texnologiyalari sohasida olib 

borilayotgan pedagogik ilmiy-tadqiqot ishlari informatika va axborot texnologiyalari 

fanlarini o‘qitish metodikasi, o‘quvchilarni axborot texnologiyalarga oid 

savodxonligini va ijodiy qobiliyatini oshirishga qaratilgan.  

Umumiy o‘rta ta’lim maktablarining ta’lim va tarbiya jarayonida 

kompetensiyaviy yondashuv asosida axborot-kommunikatsiya texnologiya 

(AKT)larini joriy etishni takomillashtirish bo‘yicha muammosi mavjudligiga 

qaramay, o‘quvchilarning axborot texnologiyalariga oid kompetentligini 

shakllantirishga bo‘yicha tadqiqotlar yetarli darajada tadqiq etilmagan.  

Shu bilan birga o‘quvchilarning axborot texnologiyalarga oid 

kompetensiyalarini shakllantirish muammolariga bag‘ishlangan tadqiqotlar 

A.A.Qarshiyev [14], L.S.Isroilova [2], S.V.Charikova [5], E.V.Tanova [16],  

O.M.Osokina [17]larning ishlarida o‘z aksini topgan. 

Keltirilgan tadqiqotlarda o‘quvchilarning “Informatika va axborot 

texnologiyalari” faniga oid kompetensiyalarini shakllantirishning ayrim 

yondashuvlari ilgari surilgan bo‘lsa-da, ammo o‘quvchilarning kompyuterning texnik 

va dasturiy ta’minotiga oid kompetensiyalarini shakllantirishga yetarlicha e’tibor 

qaratilmagan. 

Tadqiqot metodologiyasi. Bugungi kunda umumiy o‘rta ta’lim maktablarida 

“Informatiak va axborot texnologiyalari” fani 1-11 sinflarga o‘qitilib kelinmoqda. 

Bunda 1-8 sinflarga haftasiga 1-soatdan, 9-11 sinflarda esa haftasiga 2-soatdan dars 

mashg‘ulotlari olib boriladi. O‘qitiladigan “Informatika va axborot texnologiyalari” 

fani mazmuni asosan kompyuterning amaliy dasturlari bilan ishlash, algoritmlash va 

dasturlash hamda global tarmoqdan foydalanishga qaratilagan. Ammo 

kompyuterning texnik va dasturiy ta’minotini o‘rgatishga oid mavzular yetarli 

darajada emas. Shu bilan birga ummiy o‘rta ta’lim maktablarida dars mashg‘ulotlari 

vaqtida kompyuterning texnik va dasturiy ta’minotinini o‘zlashirish bir muncha 

qiyinchiliklarni keltirib chiqaradi. Bunga misol sifatida vaqtni yetishmasligi, 

kompyuterning amaliy va instrumental dasturlarini, operatsion tizimlar o‘rnatish 

hamda qurilmalarni sozlashga oid kompyuterlar yetarli darajada emasligi. Shuning 

uchun o‘quvchilarning darsdan tashqari o‘quv faoliyatida kompyuterning texnik va 

dasturiy ta’minotiga oid kompetesiyalarini shakllatirishga e’tibor qaratish lozim. Shu 

maqsadda tadqiqot doirasida o‘quvchilarning kompyuterning texnik va dasturiy 

ta’minotiga oid kompetensiyalarini shakllantirish tuzilmasi ishlab chqildi (1-rasmga 

qarang).  

1-rasm. O‘quvchilarning darsdan tashqari o‘quv faoliyatida kompyuterning texnik va 

dasturiy ta’minotiga oid kompetensiyalarini shakllantirish tuzilmasi. 

 Bunda T – testlar sonini, A – o‘rnatiladigan amaliy dasturlar sonini, O – 

operatsion tizimlar sonini, Q – kompyuter qurilmalar sonini anglatadi.  

 Tahlil va natijalar. Tavsiya etilayotgan tuzilmada o‘quvchilarning darsdan 

tashqari o‘quv faoliyatida kompyuterning texnik va dasturiy ta’minotiga oid 

kompetensiyalarini shakllantirish nazarda tutilgan bo‘lib, buni to‘rt bosqichda amalga 

oshirish tavsiya etilgan. Birinchi bosqichda reproduktiv darajadagi topshiriqlar 

beriladi. Ushbu bosqichda o‘quvchilar axborot resurs markazlarida ta’lim muhitlari 

va masofaviy tizimlardan (D-Learning) foydalanib kompyuterning texnik va dasturiy 

ta’minotiga oid ICILS testlarni yechadi. Bunda maqsad o‘quvchilarni kompyuterning 

texnik va dasturiy ta’minotiga oid motivatsiyasini oshirishdan iborat.  

 Ikkinchi bosqichda o‘quvchilarga produktiv darajadagi topshiriqlar berish 

nazarda tutilgan bo‘lib, bunda to‘garaklarda elektron ta’lim resurslardan foydalanib 

(E-Learning) amaliy dasturlarni kompyuterlarga o‘rnatishni o‘rganadi. Mazkur 

bosqichdan asosiy maqsad o‘quvchilarning kompyuterning dasturlariga doir amaliy 

ko‘nikmalarini shakllantirishga qaratilgan. 

 Uchinchi bosqichda o‘quvchilarga qisman-izlanishli topshiriqlarni berish 

orqali, ularning dasturiy ta’minotga oid ijodiy qobiliyatini oshirishga qaratilgan. 

Bunda uy sharoitida, bulutli xizmatlardan foydalanib operatsion sistemalarni 

kompyuterga o‘rnatish nazarda tutilgan.  

 To‘rtinchi bosqichda o‘quvchilarga kreativ darajadagi topshiriqlarni berish 

maqsad qilingan bo‘lib, bunda axborot texnologiyalari markazlarida elektron ta’lim 

resurslar (E-Learning) va mobil ilovalardan foydalanib (M-Learning) kompyuter 

qurilmalarini sozlash taklif etilgan. Ushbu bosiqichda asosiy maqsad o‘quvchilarning 

texnik qurilmalarga oid kognitiv fikrlashini rivojlantirish g‘oyasi ilgari surilgan. 

 Yuqorida keltirilgan to‘rt bosqichli topshiriqlarni amalga oshirishda o‘qituvchi 

o‘quvchilarga onlayn muhitlar yordamida taklif va tavsiyalarini berib boradi.  

  Xulosa va takliflar. Shunday qilib, tadqiqot doirasida taklif etilayotgan 

tuzilma yordamida umumiy o‘rta ta’lim maktab o‘quvchilarining darsdan tashqari 

o‘quv faoliyatini samarali tashkil etish orqali axborot texnologiyalarga oid qiziqishini 

oshirishga, ularning kompyuterning texnik va dasturiy ta’minotiga doir 

motivatsiyasini, ijodiy qobiliyatini oshirishga hamda kompetensiyalarini 

shakllantirishga erishiladi. Shuning uchun, taklif etilayotgan tuzilmadan umumiy 

o‘rta ta’lim maktablarida tahsil olayotgan o‘quvchilarning darsdan tashqari o‘quv 

faoliyatida foydalanish lozim. 

